
Sığorta sektorunda islahatlar və davamlı inkişaf
5isklərlə əhatələnmiş həyatımızda gözlənilməz xərclərin təminatını 

gerçəkləşdirən ən səmərəli mexanizm məhz sığortadır. Elə buna görə də dünya 
sığorta bazarları dəyişən şərtlər fonunda, o cümlədən tələb–təklif məntiqinə 
əsaslanaraq davamlı inkişaf edir, yeni xidmətlərlə istehlakçı risklərini aradan 
qaldırır. Bəs, ölkəmizdə sığorta sahəsində hansı addımlar atılır" Azərbaycan 
Sığortaçılar Assosiasiyasının icraçı direktoru Elmar Mirsalayevlə müsahibədə 
də bu barədə söhbət açılır. 

– Sığorta sektorunda böyümənin tə-
min olunması məqsədilə son illərdə hə-
yata keçirilən islahatlar barədə nə deyə 
bilərsiniz"

– Azərbaycan Respublikasının Mərkəzi 
Bankı tərəfindən yaxın günlərdə  2024-cü 
ilin yanvar–sentyabr aylarını əhatə edən 
3-cü rüb üzrə sığorta icmalı açıqlanıb. 
Əldə olunan nəticə böyümə tendensiyası-
nın davamlılığı baxımından diqqət çəkir. 
Belə ki, hesabat dövrü ərzində yerli sığorta 
bazarı üzrə 1 milyard 23 milyon 707 min 
manat sığorta haqqı təmin olunub. Bu da 
ötən ilin eyni dövrü ilə müqayisədə 9,4 
faiz çoxdur. Sevindirici haldır ki, müvafiq 
böyümə sığorta ödənişlərində də müşahidə 
olunur. Bu mənada cari ilin yanvar–sent-
yabr aylarında baş verən sığorta hadisələri 
üzrə 553 milyon 746 min manat sığorta 
ödənişi həyata keçirilib ki, bu da 2023-cü 
ilin analoji dövrü ilə müqayisədə 38,3 faiz 
çoxdur.

Yığımlardakı böyüməyə sektor üzrə 
təklif edilən əksər sığorta növlərinin 
kompleks şəkildə təsiri olub. Sektor bö-
yüməsində fəal rol oynayan sığorta növlə-
ri sırasında həyatın yaşam sığortası (71,2 
milyon manat böyümə), könüllü avtonəq-
liyyat sığortası – kasko (6,8 milyon manat 
böyümə), avtonəqliyyat vasitəsi sahibləri-
nin mülki məsuliyyətinin icbari sığortası 
(4,5 milyon manat böyümə), istehsalatda 
bədbəxt hadisələr və peşə xəstəlikləri nə-
ticəsində peşə əmək qabiliyyətinin itiril-
məsi hallarından icbari sığorta (4,3 milyon 
manat böyümə ) və əmlakın yanğından və 
digər risklərdən sığortası (3,5 milyon ma-
nat böyümə) kimi sığorta növlərini misal 
göstərə bilərik.

Xüsusilə vurğulamaq istəyirəm ki, 
sektor üzrə qeydə alınan dinamik artım 
və sistemli böyümə ölkəmizdə sığorta 
sektoruna nəzarətedici orqan olan Azər-
baycan Mərkəzi Bankının həyata keçirdi-
yi məqsədyönlü tənzimləmə siyasətinin, 
habelə uğurlu sektor islahatlarının bariz 
göstəricisidir.

Mərkəzi Bankın nəzarətedici orqan 
olaraq mövcud şərtlər çərçivəsində irəli 
sürdüyü tələbləri, o cümlədən Azərbay-
can Sığortaçılar Assosiasiyasının və digər 
sektor iştirakçılarının bilavasitə iştirakı ilə 
ötən dövr ərzində bu sektorda stimullaşdı-
rıcı tədbirlər, məqsədyönlü islahatlar həya-
ta keçirilib.

Bu sırada ilk olaraq biz son dövrlərin 
aktual mövzusu olan həyat sığortaların-
dakı yeniliyi misal göstərə bilərik. Belə 
ki, Azərbaycan Mərkəzi Bankının qərarı 
ilə “Fiziki şəxslərə təqdim edilən kredit 
müqavilələri üzrə borcalanın həyatının 
ölüm halından və əmək qabiliyyətinin 
itirilməsi hallarından sığortası Qayda-
ları”na və “Banklarda kredit risklərinin 
idarə edilməsi Qaydası”na əlavə və düzə-
lişlər təsdiq edildi. Müvafiq qaydalar is-
tehlak krediti götürən şəxslərin həyatının 
sığortası məhsulunun təminat dairəsini 
genişləndirdi və məhsula olan əlçatanlıq 
şərtlərini sadələşdirdi. Əminəm ki, artıq 
istehlakçıların xidmətində olan bu ye-
nilənmiş “Kredit həyat sığortası” məhsulu 
vətəndaşlarımızın həyat risklərini optimal 
şərtlərlə təminat altına almaqla yanaşı, 
ölkəmizdə ümidsiz kredit probleminin 
tədricən və mərhələli şəkildə aradan qal-
dırılmasına təkan verəcək.

gtən 2 ilə nəzər saldıqda isə daşınmaz 
əmlakların sığortası ilə bağlı uzun müd-
dətdir ki, mövcud olan problemin aradan 
qaldırılması məqsədilə həyata keçirilmiş 
islahatı qeyd edə bilərəm. Belə ki, artıq 
2023-cü il iyunun 1-dən etibarən həm da-
şınmaz əmlakın icbari sığortası, həm də 
daşınmaz əmlakın istismarı ilə bağlı mül-
ki məsuliyyətin icbari sığortası növləri 
üzrə şəhadətnamələrin elektron formada 
buraxılmasına başlandı. Həmçinin qeyd 

olunan tarixdən etibarən İqtisadiyyat Na-
zirliyi yanında Əmlak Məsələləri Dövlət 
Xidməti ilə İcbari Sığorta Bürosu arasında 
elektron informasiya inteqrasiyası prosesi 
yekunlaşdı və nəticədə daşınmaz əmlak 
sığortaları ilə bağlı nəzarət mexanizmi for-
malaşdırıldı.

gtən dövr, eyni zamanda, avtonəqliy-
yat vasitəsi sahiblərinin mülki məsuliyyəti-
nin sığortası ilə bağlı bir sıra islahatlarla da 
yadda qaldı. Belə ki, ölkəmizdə fəaliyyət 
göstərən və avtonəqliyyat vasitəsi sahiblə-
rinin mülki məsuliyyətinin icbari sığortası 
növünün satışı ilə bağlı lisenziyaya malik 
bütün qeyri–həyat sığorta şirkətlərində 
adı çəkilən növ üzrə elektron satışlar tam 
təmin olundu. Həmçinin yenə avto–icbari 
sığorta növü üzrə Azərbaycanda, bəzi in-
kişaf etmiş ölkələrin sığorta bazarları üçün 
hələ də arzu olaraq qalan zərərlərin birbaşa 
tənzimlənməsi sisteminə keçid edildi ki, 
bu da müvafiq sığorta növü üzrə hadisələ-
rin çevik tənzimlənməsinə, nəticə etibarilə 
sığorta istehlakçılarında müştəri məmnu-
niyyətinin təmin olunmasına təkan verdi. 
Avto–icbari növ üzrə həyata keçirilən təd-
bilərdən biri də bu növə dair baza sığorta 
haqqı saxlanılmaqla yeni risk əmsallarının 
tətbiqi oldu. Bu yenilik də öz-özlüyündə 
sığortada ədalətli yanaşmanın bərqərar ol-
masını reallaşdırdı.

Təbii ki, islahatlar bununla kifayətlən-
mir. Azərbaycan Mərkəzi Bankı tərəfindən 
tərtib edilən və sektorun dayanıqlı inki-
şafını hədəfləyən “2024–2026-cı illərdə 
maliyyə sektorunun inkişaf Strategiyası” 
sənədi yerli sığorta bazarı üçün strateji 
inkişaf xəritəsi kimi çox əhəmiyyətlidir. 
Müvafiq strategiyadan irəli gələn və növ-
bəti dövr ərzində həyata keçirilməsi plan-
laşdırılan məqamların nəticəsi olaraq ölkə-

mizdə sığorta xidmətlərindən istifadə üzrə 
penetrasiyanın 3 dəfəyə qədər artması, sı-
ğorta yığımlarının ÜDM-dəki payının isə 5 
faizə yüksəlməsi bizim başlıca hədəfimiz 
və məqsədimizdir.

– İstənilən sahədə maarifləndirmə 
başlıca istiqamətlərdəndir. Bəs sığorta 
sektoru maarifləndirmə ilə bağlı işlər 
görürmü"

– Maliyyə xidmətlərinin sürətlə inki-
şaf etdiyi, təkmilləşdiyi əsrimizdə maliyyə 
savadlılığının, ələlxüsus da sosial-iqtisadi 
müdafiə mexanizmi olan sığorta ilə bağ-
lı maarifləndirmənin təşkili təkcə bu gün 
üçün yox, bütün dövrlər üçün aktual möv-
zudur. Bu istiqamətdə də sığorta sektoru 
sistemli tədbirlər həyata keçirir. Belə ki, 
2020-ci ildə Azərbaycan Mərkəzi Bankı, 
Azərbaycan Sığortaçılar Assosiasiyası və 
İcbari Sığorta Bürosu arasında “Sığorta 
savadlılığının artırılması, maarifləndirmə, 
təbliğat və qarşısıalınma tədbirlərinin sis-
temli və ardıcıl həyata keçirilməsinə dair 
qarşılıqlı əməkdaşlıq haqqında” Memoran-
dum imzalanıb. Artıq 4-cü ildir ki, sığorta 
sektoru əhalidə sığorta savadlılığının artı-
rılması məqsədilə sistemli addımlar atılır.

Maarifləndirmə tədbirləri çərçivəsində 
media vatisələri ilə, habelə ictimai məkan-
larda sığortaya təşviq və məlumatlandırma 
işləri görülür, müxtəlif sektor və seqment 
iştirakçıları üçün silsilə sığorta seminarları 
təşkil olunur. Ən əsası isə memorandum 
çərçivəsində 2 il ərzində ölkədə geniş “Sı-
ğorta festivalı” həyata keçirildi ki, bu da 
əhalinin sığortaya cəlb olunması baxımın-
dan ciddi rol oynayıb. Görülən bu tədbir-
lərin nəticəsi dövri sığorta icmallarında da 
böyümə dinamikası ilə öz əksini tapıb.

– Yerli sığorta sektorunun bey-
nəlxalq əlaqələri bu gün hansı səviyyədə 
inkişaf etdirilir"

– Beynəlxalq əlaqələr dünya təcrübə-
sinin öyrənilməsi və qloballaşma baxı-
mından ciddi əhəmiyyətə malikdir. Biz də 
sığorta sektoru olaraq həm dünya sığorta 
bazarları ilə qarşılıqlı əlaqələrimizi inkişaf 
etdirir, o cümlədən sektor üzrə həyata ke-
çirdiyimiz islahatlarda dünya təcrübəsin-
dən yararlanırıq.

Azərbaycan Sığortaçılar Assosiasiyası 
sektorun beynəlxalq əlaqələrinin forma-
laşdırılması istiqamətində əsaslı addımlar 
atır. Belə ki, bu yöndə artıq Türkiyə, Ru-
siya, gzbəkistan, Qazaxıstan, Qırğızıstan, 
Pakistan, Macarıstan və s. kimi ölkələr-
lə qarşılıqlı əməkdaşlıq qurmuş, habelə 
dünya sığortaçılar təşkilatı olan “Global 
Federation of Insurance Associations” və 
Avropa sığortaçılar təşkilatı olan “Insuran-
ce Europe”ya üzvlüyümüzü təmin etmişik.

Sevinc və qürur hissi ilə bildirmək istə-
yirəm ki, Türkiyə ilə olan qarşılıqlı əmək-
daşlığımız yalnız iki ölkəni yox, büröv-
lükdə, türk dünyasını əhatə edir. Belə ki, 

assosiasiyamız ilə Türkiyə Sığorta Birliyi-
nin birgə təşəbbüsü çərçivəsində  2022-ci 
ilin may ayında Azərbaycan, Türkiyə, 
Qazaxıstan, Qırğızıstan və gzbəkistanın 
sığorta birliklərinin iştirakı ilə dünyada ilk 
dəfə “Türk Dünyası Sığorta Birliyi” təsis 
olundu. Sevindirici haldır ki, qurduğumuz 
bu birlik qısa zamanda Türk Dövlətləri 
Təşkilatının diqqətini çəkdi və bu gün biz 
TDT-nin təşəbbüsü və müraciəti əsasında 
Türk Dünyası Sığorta Birliyinin TDT-nin 
himayəsinə daxil edilməsi istiqamətində 
iş aparırıq. Hesab edirik ki, bu Birlik türk 
dünyası ölkələrinin sığorta bazarları üçün 
yeni inkişaf imkanları yaradacaq və bu 
qlobal layihədə Azərbaycanı təmsil edən 
assosiasiyamız yeni yaradılan qurumda 
strateji hab rolunu oynayacaq.

Beynəlxalq layihələrdən söz düşmüş-
kən, ölkəmizdə uzun müddətdən sonra 
bərpa edərək həyata keçirdiyimiz 10-cu 
“Azərbaycan Beynəlxalq Sığorta Foru-
mu”nu, o cümlədən yeni sığorta texnologi-
yalarına həsr olunmuş “InsurTech Zirvə-
si”ni misal göstərə bilərəm. Çünki həyata 
keçirdiyimiz bu kimi beynəlxalq tədbirlər 
yerli bazar iştirakçılarımız üçün qlobal in-
kişafa açılan yeni bir pəncərə əhəmiyyəti 
daşıyır.

– Müsahibəmizin əvvəlində cari ilin 
9 ayına olan sığorta icmalını təhlil et-
diniz. Maraqlıdır, 2024-cü ilin sonuna 
olan proqnozlarınız nə yöndədir"

– Bu gün əminliklə deyə bilərəm ki, 
sığorta sektorumuz davamlı və dayanıq-
lı böyümə xətti üzrə sağlam addımlarla 
irəliləyir. Bu böyümə tendensiyasını növ-
bəti dövrlərdə də müşahidə edəcəyimizə 
inanıram. glkə iqtisadiyyatının va ma-
liyyə sisteminin əsas böyümə və hədəf 
indikatorlarını müəyyənləşdirən və ölkə 
başçısı tərəfindən təsdiqlənmiş “Azərbay-
can Respublikasının 2022–2026-cı illər-
də sosial-iqtisadi inkişaf Strategiyası” və 
“Azərbaycan 2030: sosial-iqtisadi inkişafa 
dair Milli Prioritetlər” sənədlərində sığorta 
sektoru üçün böyümə hədəfi 10 faiz həc-
mində müəyyənləşdirilmişdir. Bildirmək 
istəyirəm ki, sığorta sektoru olaraq artıq 
ikinci ildir ki, biz bu hədəf minimumunu 
üstələyirik. Belə ki, 2022-ci ildə bazar bö-
yüməsi 15 faiz, 2023-cü ildə isə 26� faiz 
həcmində olub. 

Əminliklə bildirim ki, cari ilin yekun 
nəticələrində bu böyümə trendi bir tenden-
siya kimi davam edəcək. Proqnozlara gəl-
dikdə isə, 2024-cü ilin yekununda sığorta 
yığımlarının 1 milyard 400 milyon manatı 
ötəcəyini ehtimal edirik. Bu da ötən ilin 
nəticələri ilə müqayisədə 10 faizdən çox 
böyümə deməkdir.

M�Vahibəni aSardı: 
3�nhan Ə)Ə1DİY(V 

Koronavirus immun  
səddini necə aşır"

Yeni koronavirus – SA5S-CoV-2 hüceyrənin viruslara qarşı təbii müdafiə 
mexanizminə qarşı dözümlü bir fermentə malikdir. Bu da fermentin “SA5S” 
və “ME5S”-ə səbəb olan əvvəlki viruslardan daha yoluxucu olmasının əsas 
səbəbidir. Yaponiyanın Kobe 8niversitetinin virusoloqlarının yeni kəşfi 
gələcəkdə bu və buna bənzər xəstəliklərə qarşı daha təsirli dərmanların 
hazırlanmasına yol aça bilər.

“Scientific Russia” portalı yazır ki, 
virus hücum edən zaman ona qarşı orqa-
nizmin immun reaksiyası işə düşür. Qeyd 
edilir ki, insan orqanizmi anadangəlmə və 
sonradan qazanılmış immunitet kimi 2 əsas 
müdafiə sistemi daşıyır. Qazanılmış im-
mun sistemi orqanizmin virusa təkrar-tək-
rar yoluxması, bununla spesifik patogenə 
qarşı güclənməsi nəticəsində və vaksin 
vurulmaqla yaranır. Anadangəlmə – təbii 
immunitet isə əsas səviyyədə genişspektrli 
patogenlərə qarşı molekulyar mexanizmlər 
toplusudur. 

Kobe 8niversitetinin virusoloqu ùoji 
İkuo deyib: “Yeni koronavirus o qədər yo-
luxucudur ki, virusun anadangəlmə immun 
sistemindən bu qədər təsirli şəkildə yayın-

ması üçün hansı “ağıllı” mexanizmlərdən 
istifadə etdiyinə təəccüb etdik.”

ùojinin komandası əvvəllər hepatit vi-
ruslarına qarşı orqanizmin immun reaksi-
yasını öyrənib və təbii immun sisteminin 
virusun struktur elementlərinə bağladığı 
“ISG15” adlı molekulyar etiketin rolunu 
araşdırıb. Yeni koronavirusun bu etiketi 
silməkdə xüsusilə təsirli ferment daşıdığını 
öyrənən alim həmin etiketin koronavirusa 
təsirini və virusa qarşı mübarizə mexaniz-
mini öyrənmək üçün komandasının təcrü-
bəsindən istifadə etmək qərarına gəlib.

“-ournal of Virology” nəşrində dərc 
olunan məqalədə Kobe 8niversitetinin 
rəhbərlik etdiyi komanda ilk dəfə “ISG15” 
etiketinin patogenin genetik materialını 

qablaşdıran virusun nukleokapsid zülalın-
da müəyyən bir yerə yapışdığını açıqlayıb. 
Bildirilib ki, virusun yığılması üçün nuk-
leokapsid zülalının bir çox nüsxəsi bir-bi-
rinə yapışmalıdır. Lakin “ISG15” etiketi 
bunun qarşısını alır. Çünki etiket antiviral 
təsir mexanizmidir. ùoji bu məsələni belə 
izah edir. “Lakin, yeni koronavirusun nuk-
leokapsidindən etiketləri çıxara bilən, yeni 
virusları toplamaq qabiliyyətini bərpa edən 
və bununla da anadangəlmə immun reak-
siyasını aradan qaldıran bir ferment var”.

Yeni koronavirusun eyni ailəyə aid 
olan “SARS” və “MERS” virusları ilə çox 
oxşarlığı var. Bu viruslarda “ISG15” etike-
tini çıxara bilən bir fermentin olduğu təs-
diqlənib. Bununla belə, ùojinin komandası 
müəyyən edib ki, onların versiyaları bu 
işdə yeni koronavirusda mövcud olandan 
daha az təsirlidir. Üstəlik, bu yaxınlarda 
məlum olub ki, əvvəlki viruslardan olan 
fermentlərin əsas məqsədi daha fərqlidir. 
Virusoloq deyib: “Bu nəticələr göstərir ki, 
yeni koronavirus təbii immunitet sistemi-
nin müdafiə mexanizminin bu aspektini 
hədəfləməkdə daha yaxşıdır və onun niyə 
bu qədər yoluxucu olduğunu izah edir”.

Yeni koronavirusun yoluxuculuğunun 
bu qədər təsirli olduğunu başa düşmək, 
yeni müalicə üsullarını inkişaf etdirməyin 
yolunu da göstərir. Tədqiqatçı Soji İkuo 
bunu belə izah edib: “Əminliklə deyə bilə-
rik ki,“ISG15” etiketini aradan qaldıran 
viral fermentin funksiyasına maneə törə-
də bilsək, yeni antiviral dərmanlar yarada 
bilərik. Gələcək terapevtik strategiyalara 
indiyədək istifadə edilən preparatlarlarla 
yanaşı, birbaşa nukleokapsid zülalını hədəf 
alan antiviral dərmanlar və ya bu 2 yanaş-
manın kombinasiyası da daxil ola bilər”.

E/M VƏ TƏBABƏT Mina problemi müzakirəsi
Dünən Azərbaycan 5espublikasının Minatəmizləmə Agentliyi ilə 

Qarabağ Dirçəliş )ondunun  donor və tərəfdaşlarının iştirakı ilə işgüzar 
görüş keçirilib.

Böyük Qayıdış planının daha sürətli 
icra olunması üçün qarşıda duran ən bö-
yük vəzifələrdən biri olan ərazilərin mi-
nalardan təmizlənməsi prosesində ANA-
MA-nın fəaliyyətinə dəstək göstərmək 
məqsədilə təşkil olunan tədbirdə rəsmi 
şəxslər, deputatlar, Qarabağ Dirçəliş Fon-
dunun donor və tərəfdaşları və media nü-
mayəndələri iştirak ediblər. 

Qarabağ Dirçəliş Fondunun İdarə 
Heyətinin sədri Rəhman Hacıyev işğal-
dan azad edilmiş ərazilərdə ermənilər 
tərəfindən yerləşdirilən minaların həmin 
ərazilərdə həyata keçirilən bərpa və qu-
ruculuq işlərinə ciddi maneə törətdiyini 
bildirərək, bu problemin həllində hər 
kəsin həmrəylik nümayiş etdirməsinin 
vacibliyini vurğulayıb: “Vətən mühari-
bəsində qazandığımız möhtəşəm Zəfər 
nəticəsində işğaldan azad edilmiş əra-
zilərimizdə bərpa və yenidənqurma işlə-
rinin təşkili, Qarabağın dirçəlişi bu gün 
bütün Azərbaycan ictimaiyyəti və dövlət 
qurumlarının qarşısında duran mühüm 
vəzifələrdən biridir. Lakin erməni işğal-
çıları tərəfindən həmin ərazilərdə yerləş-
dirilən minalar Qarabağda həyata keçi-
rilən bərpa və quruculuq işlərinin daha 
sürətlə aparılmasına, eyni zamanda, 30 il 
müddətində doğma yurdlarından didər-
gin düşmüş məcburi köçkünlərin öz evlə-
rinə və gündəlik həyatlarına geri dönmə-
sinə ciddi maneə törədir. Bu məsələnin 
aktuallığı və miqyasının olduqca böyük 
olması mina probleminin həlli üçün daha 
çox resursların səfərbər edilməsini, eləcə 
də cəmiyyətin bütün üzvlərinin bu işdə 
həmrəylik nümayiş etdirməsini zəruri 
edir”.

“Azərlotereya” ASC-nin İdarə Heyə-
tinin sədri Osman Karakuş da işğaldan 
azad edilmiş ərazilərin bərpası, minalar-
dan təmizlənməsi istiqamətində həyata 
keçirilən işlərə dövlət qurumları ilə yana-
şı, şirkətlər tərəfindən də dəstəyin göstə-
rilməsinin vacibliyini vurğulayıb. 

ANAMA-nın İdarə Heyətinin sədri 
Vüqar Süleymanov işğaldan azad edilmiş 

ərazilərdə həyata keçirilən minatəmiz-
ləmə əməliyyatları ilə bağlı geniş məlu-
mat verib.

Sonra işğaldan azad edilmiş ərazilərin 
minalardan təmizlənməsinə və Böyük Qa-
yıdış prosesinin sürətlənməsinə töhfə ver-
mək məqsədilə “Azərlotereya” ASC tərə-
findən alınmış üç minaaxtaran it QDF-in 
vasitəçiliyi ilə ANAMA-ya hədiyyə edi-
lib. ANAMA-nın İdarə Heyətinin sədri 
Vüqar Süleymanova bununla bağlı ser-
tifikatları Qarabağ Dirçəliş Fondunun 
İdarə Heyətinin sədri Rəhman Hacıyev və 
“Azərlotereya” ASC-nin İdarə Heyətinin 
sədri Osman Karakuş təqdim ediblər.

Tədbirdə QDF-in fəaliyyətinə verdik-
ləri dəstəyə görə “Azərlotereya” ASC-yə 
xüsusi “Təşəkkür sertifikatı”, “Caspian 
Event Organisers” və “R Group Holding” 
şirkətlərinə isə “İanə sertifikatı” təqdim 
olunub.

Qeyd edək ki, tədbir zamanı QDF 
tərəfindən icra olunmuş layihələr və təşkil 
olunmuş tədbirlər, işğaldan azad edilmiş 
ərazilərdə aparılan bərpa və quruculuq iş-
ləri, keçən il yerli sahibkarlar tərəfindən 
alınaraq QDF vasitəsilə ANAMA-ya hə-
diyyə edilən “Revival P” minatəmizləmə 
maşını və ANAMA-nın fəaliyyətinə həsr 
olunan videoçarxlar da tədbir iştirakçıla-
rına nümayiş etdirilib.

